
ఈ ఉద్ధరణ ప్రొ . అనిల్ కుమార్ గారి సత్యోపనిషద్, సంపుటం 1, పేజీలు 129-135 నుండి తీసికొనబడినవి

స్వామి! ఈనాటి పరిస్థితులకు సరి అయిన ఆధ్యాత్మిక మార్గమును చూపమని వేడుకుంటున్నాము. ఈ
పరిస్థితులు చూస్తు ంటే నిరాశ, నిస్పృహలు కలుగుతున్నాయి. దయ చేసి మాకు మార్గము చూపండి.

భగవాన్: జంతూనాం నరజన్మ దుర్లభం అన్నారు. కనుక, మీరు మీకు లభించిన భాగ్యమును గుర్తించి దానికి
తగినట్లు గా జీవించాలి. ఉదాహరణకి, మీ వంటింట్లో భోజనానికి పప్పు వండుకున్నావు. ఆ పప్పులో కొంచెం
ఉప్పు ఎక్కువైతే దాని రుచి పో తుంది. తినడానికి వీలు కాదు. ఇంకో మూడు గంటల్లో జీర్ణమయ్యే తిండిని
కూడా పక్కన పెట్టేస్తా ము. అలాంటప్పుడు ఈ సుదీర్ఘ జీవితం ఇంకెంత రుచికరంగా ఉండాలి?

మీరు ఆఫీసుకి పో వడానికి బస్సు కొరకు బస్ స్టా ండులో వేచి ఉన్నారు. కానీ ఆ బస్సు ఆలస్యమయ్యింది.
మీకు విసుగుమొదలౌతుంది. ఇంక తిట్టడంమొదలు పెడతారు, “ఈ దేశంలో డ్రైవర్లకి బాధ్యతే లేదు. కండక్టర్లు
కూడా వారి పని చేయడం లేదు. ఆర్. టి. సి. అసమర్థత ఇంక చెప్పక్కర్లేదు. ప్రభుత్వం కూడా వాళ్ళను ఏమి
చెయ్యదు.”

బస్సు ఒక నిర్జీవమైన వస్తు వు. మానవుడు చైతన్యం కలిగి ఉన్నవాడు. తెలివి, చురుకు ఉన్నవాడు.
అటువంటి మానవుడు తన మానవతా విలువలను మర్చిపో యి ప్రవర్తిస్తే , సమాజం అతనిని ఖండించదా?

మానవునిలో 85% దైవత్వం ఉంటే, పశువులలో 15% దైవత్వం కలిగి ఉంటుంది. కనుక, మానవునికి
ఒక్కడికే దైవత్వాన్ని గుర్తించడం సాధ్యం అవుతుంది. పైనుంచి వేసిన రాయి భూమి యొక్క ఆకర్షణ శక్తి వల్ల
కిందకే పడ్తు ంది. అదే విధంగా మానవతా విలువలు మానవుడికి మార్గం చూపాలి. కానీ దీనికి కొంత పట్టు దల
కావాలి.

ఇంకొక ఉదాహరణ. ఒక యంత్రా న్ని వాడకపో తే అది తుప్పు పట్టిపో తుంది. అదే విధంగా మానవుని దేహం
సరిగ్గా వాడక పొ తే అదే జరుగుతుంది కదా? దుమ్ము వల్లనే యంత్రం తుప్పు పడ్తు ంది. అప్పుడు దానిని
కార్ఖా నాలో పడేస్తా ం. అక్కడ దానిని మళ్ళీ పని చేసే విధంగా బాగు చేస్తా ం కదా? అంటే మీరు ఏమి చేయాలి?
దురాలోచనలనే దుమ్ము మీపై పడకుండా చూసుకోవాలి. లేకుంటే మీ నమ్మకం కదలి చంచలమైపో తుంది. మీ
మనసును శరణాగతి అనే కార్ఖా నాకి తీసుకెళ్ళి భగవంతునికి అర్పించండి. అదే మీకు మంచిది.

కనుక, మీరు ఎప్పుడూ మీ మానవతా విలువలను పో షించుకోవాలి. అహంకారం ఉంటే ఏ మార్గమును
అనుసరించలేము. మీరు చేసే పనులన్నీ మమత్వము, అహంకారంతో కూడి ఉన్నవి కనుక మీరు ఆధ్యాత్మిక
మార్గం అనుసరించడం కష్టం.

కొందరు అహం దేహో స్మితో సాధన మొదలు పెడతారు. ఇది నిజమైన ఆధ్యాత్మిక మార్గమును ఎప్పుడూ
చేర్చలేదు. రావణుడు, కంసుడు, భస్మాసురుడు, ఇలాంటి వారు ఈ వర్గా నికి చెందిన వాళ్ళు. కొందరు వారి

మతం మార్చుకుంటారు. కానీ మతం కాదు మార్చుకోవలిసింది, మతిని మార్చుకోవాలి. మీరు ప్రేమ
స్వరూపులు. ప్రేమికులై వికృత ప్రేమను పట్టు కొని పెడ మార్గము పట్టకండి. అన్ని జీవులలో ఉన్న ఒకే
దైవమును అనుభవించడం నిజమైన ప్రేమ.

ఒక నాడు కృష్ణు డు దగ్గరలో ఉన్న వనంలో ఆవులను మేపడానికి వెళ్ళాలనుకున్నాడు. యశోదను అనుమతి
అడిగాడు. ఆమె చెప్పింది, “బాబు, అడవికి వెళ్ళే దారి నిండా రాళ్ళు, రప్పలు, ముళ్ళు ఉంటాయి. రేపు వేళ్ళు.
రేపు నీకు చెప్పులు చేయించి పెడతాను.” కృష్ణు డు నవ్వి, “అమ్మా! నాకు చెప్పులు ఎందుకు? ఆవులకి
చెప్పులు లేవు కదా? నాకొక్కడికే చెప్పులెందుకు?” అని అడిగాడు. యశోద చెప్పింది, “అవి పశువులు,
మనం మనుషులం. మనకి చెప్పులు కావాలి.”

కృష్ణు డు చెప్పాడు, “అమ్మా! ఆవులు సామాన్యమైన పశువులు అంటున్నావు. కానీ వాటికున్న కృతజ్ఞత
మనకుందా? అవి గడ్డి తిని పాలిస్తా యి. నా గొంతు వినగానే పరిగెత్తు కుంటూ నా దగ్గరకి వస్తా యి. దూడలు
కూడా పాలు తాగడం మానేసి నా దగ్గరకి వస్తా యి. అవి చనిపో యిన తర్వాత వాటి తోలు కూడా మనకి
చెప్పులు తయారు చేయడానికి పనికి వస్తా యి.”

ఆవులు త్యాగానికి, సహనానికి చిహ్నాలు. ఇటువంటి మహనీయమైన గుణాలు ఆధ్యాత్మిక మార్గంలో
ఉన్నవారికి అత్యవసరము.

వ్యవసాయంలో భూమిని దున్ని, నీరు పెట్టి , ఎరువు వేసి, కలుపు తీసిన తర్వాతే విత్తనాలు వేస్తా రు. మానవ
హృదయం పంట భూమి వంటిది. దీనిని ప్రేమతో దున్ని నీరు పెట్టా లి. ఆత్మ విచారణతో హృదయమనే భూమి
దున్ని, శ్రద్ధ అనే కంచె వేయాలి. దుర్గు ణములనే కలుపు మొక్కలను పూర్తిగా తీసివేయాలి. అప్పుడే
ఆనందమనే పంట పండుతుంది. సారవంతమైన భూమి కొంచెమున్నను చాలు, చవిటి నేల ఎన్ని ఎకరాలున్న
ఏమి ఫలము?

ఒక చిన్న ఉదాహరణ: ఒక ఆరంజి పండు తీసుకోండి. దాని తొక్క చేదుగా ఉంటుంది. ఇదే అహంకారం, డంబం.
లోపల గట్టి విత్తనాలు ఉంటాయి. అవి దురాలోచనలు, దుష్కర్మలు. అంతే కాక మెత్తటి గుజ్జు ఉంటుంది. ఇదే
దేహాభిమానం. లోన ఉండే తియ్యటి రసం కావాలంటే ముందు చేదుగా ఉండే తొక్క, గట్టిగా ఉండే విత్తనాలు
తీసివేసి, మెత్తటి గుజ్జు ను పిండితే, ప్రేమ అనే తీపి రసం లభిస్తు ంది. ఇదే రసో వై సః అనే దానికి అర్థం.

కరెంటు ప్రవహించాలంటే పాజిటివ్, నెగటివ్, రెండు వైర్లు కావాలి. నెగటివ్ బలంగా ఉండొచ్చు, కానీ పాజిటివ్
కూడా కలిస్తే కానీ కరెంటు ప్రవహించదు. ఫ్యాన్, బల్బు, మంచి వోల్టే జీ ఉన్నవి ఉండవచ్చు. కానీ కరెంటు
లేకుంటే అవి పనికిరావు. కరెంటు పాజిటివ్. దైవత్వం పాజిటివ్. బల్బు, ఫ్యాన్ నెగటివ్. నామ రూపానికి
సంబంధించినవన్నీ నెగటివ్. ఆధ్యాత్మిక మార్గంలో మీ ప్రయాణం విజయవంతం కావాలనుకుంటే ప్రేమ
అత్యవసరం. ఈనాడు ఆ పరివర్తన జరగడం లేదు.

ఒక రాయి నుండి శిల్పం చెక్కొచ్చు. పొ ట్టు తీస్తే బియ్యం తినొచ్చు. బజారులో కొన్న కాయగూరలను వండి
మంచి భోజనం తినొచ్చు. కష్టా లు, బాధలు, నష్టా లు మీకు సంస్కారాన్ని చేకూర్చి, అభివృద్ధి చేసి, మీ
నమ్మకాన్ని పో షించి, గొప్ప ఆధ్యాత్మిక ఎత్తు లకు తీసుకొని వెళ్తా యి.

మీ జీవితంలో వచ్చే కష్టా లన్నిటినీ ఎదుర్కొని మీ సాధన చేసుకుంటూ పో వాలి. మీ అనుభవాన్ని అనుసరించి,
మీ విశ్వాసాన్ని పో షించుకోవాలి. వేరే వారి తరపున మీరు శ్వాస పీల్చగలరా? మీ కళ్ళతో మీరే చూడగలరు.
పక్కన వాడి కళ్ళు ఎంత బావున్నా వాడి కళ్ళతో మీరు చూడలేరు. మీరు కళ్ళు మూసుకొని వేరే వారి కళ్ళ
ద్వారా చూడలేరు కదా? మీరు మీ కాళ్ళ మీదే నిలబడాలి.

స్వామి! కొన్ని సార్లు వేరే వారి ప్రభావం వల్ల మా జీవితమే మార్చేసుకుంటాం, మేము కూడా అలా ఎందుకు
ఉండకూడదు అని. మేము ఇలా ప్రత్యేకంగా ఎందుకు ఉండాలి? మేము మారిపో తామని భయంగా ఉంది.
అప్పుడు ఏమి చేయాలి?

భగవాన్: అది తప్పు. అలా భావించడానికి ఆధారం కూడా లేదు. నిజానికి మీ బలహీనత వల్లనే అలా
మారిపో తారు. మీ నమ్మకం ధృడంగా ఉంటే, మీ విలువలు బలంగా ఉంటే, మిమ్మల్ని ఎవ్వరూ ఏమి
చేయలేరు. మీరు అలా మారిపో రు. మీ నమ్మకం ధృడంగా లేదు కనుక మీ విలువలు కూడా పైపైనే ఉంటాయి.

ఎప్పుడైనా, ఎక్కడైనా, ఎలాంటి పరిస్థితులలోనైనా మీరు మీ నైతిక, ఆధ్యాత్మిక విలువలను
మార్చుకోకూడదు. ఎవరైనా మీ దగ్గరకి వచ్చి, “దేవుడు లేడు” అంటే ఏమి చెప్తా రు? “నీకు దేవుడు లేక
పో వచ్చు, కానీ నా దేవుడిని కాదని చెప్పడానికి నువ్వెవరు? నా నమ్మకమును, నా భక్తిని కాదని ఎలా
అనగలవు?” అని చెప్పాలి. మీ ధృడనిశ్చయాన్ని ఎప్పుడూ మార్చుకోకూడదు.

పాండవులు కామ్యవనంలో ఎదుర్కొన్న కష్టా లను గురించి విన్న మైత్రేయి, “గొప్ప వాళ్ళు కూడా కష్టా లను
అనుభవిస్తా రు. పంజరంలో చిలుక కూడా ఈ పాఠం బో ధిస్తు ంది కదా? కాకి స్వేచ్చగా ఎగురుతుంది కానీ మనం
కాకి జీవితం బ్రతుకడానికి సిద్ధంగా లేము కదా. చిలుక ఎన్నడైనా కాకిగా మారుతుందా?” అనుకుంది. అదే
విధంగా మనం కూడా ఎప్పుడూ మన మార్గమును మార్చుకోకూడదు.

సైన్యంలో వేల మంది సైనికులు ఉంటారు. కానీ సేనాధిపతి ఒక్కడే ఆజ్ఞలు ఇస్తా డు. నాయకులు కొందరే
ఉంటారు, వారిని అనుసరించే వారు ఎందరో ఉంటారు. ఆ కొంత మందే అందరికీ నేర్పిస్తా రు. మీ మార్గమును
విడువకపొ తే ఇది మీకు కూడా సాధ్యమౌతుంది.

వచ్చే వారం భగవాన్ బాబా వారు మళ్ళీ మనను ఆధ్యాత్మిక మార్గంలో నడిపిస్తా రు. ధన్యవాదములు.

ఓం సాయి రామ్

